
Facal-toisich
Tha an dàrna plana bliadhnail seo a’ sealltainn an adhartais 
chunbhalaich againn fo chùmhnant Chluaidh is Innse Gall 3. A’ 
togail air obair bhunasach Ùine Cùmhnant 1 (CP1), tha sinn a-nis a’ 
tòiseachadh air na siostaman, na dàimhean agus na comasan a 
thoirt a-steach a chumas taic ri cruth-atharrachadh fad-ùine air 
feadh lìonra Chluaidh agus Innse Gall.

A’ toirt piseach air gach turas

Tha ar n-adhbhar – a bhith a’ seòladh nan uisgeachan, a’ dèanamh cinnteach gum bi beatha a’ 

soirbheachadh ge b’ e càite a bheil sinn – fhathast gar stiùireadh. Ach tha sinn ag aithneachadh gun toir e 

ùine gus atharrachadh brìoghmhor a thoirt seachad. ’S ann mu bhith a’ daingneachadh adhartas tràth, a bhith 

a’ neartachadh nam bunaitean a chuir sinn sìos, agus a bhith ag ullachadh airson nam buannachdan nas 

fhaicsinniche a thig am bàrr sna bliadhnaichean ri teachd a tha obair na bliadhna seo.

Tha sinn a’ toirt a-steach soithichean ùra, a’ toirt piseach air an dòigh obrachaidh againn, agus a’ 

daingneachadh a’ chom-pàirteachadh le coimhearsnachdan agus luchd-ùidh. Tha na ceumannan seo mar 

phàirt de ghluasad nas fharsainge a dh’ionnsaigh seirbheis nas ath-leumaiche, nas in-ghabhalaiche, agus nas 

fhollaisiche, a tha a’ co-thaobhadh ri Plana Ceangailteachd nan Eilean agus prìomhachasan nàiseanta.

Adhbhar a’ phlana nàiseanta

Tha am phlana seo a’ mìneachadh mar a bhios sinn a’ lìbhrigeadh ghealltanasan airson diofar 

bhliadhnaichean, a’ riarachadh ghoireasan do raointean prìomhachais agus a’ toirt buaidh air adhartas agus a 

bhith ag atharrachadh far a bheil sin a dhìth. Tha e a’ toirt seachad frèam-obrach airson lìbhrigeadh a tha 

practaigeach, ciallach agus a’ coimhead air adhart, a’ dèanamh cinnteach gu bheil gach gnìomh a ghabhas 

sinn a’ cur ri seirbheis aiseig nas earbsaiche agus nas freagairtiche.

Sgòp agus clàr-ama

Tha am plana seo airson 1 Giblean 2026 – 31 Màrt 2027, an dàrna bliadhna de chùmhnant CHFS3. Tha e a’ 

gabhail a-steach a h-uile seirbheis aiseig a tha air a lìbhrigeadh le Caledonian Mac a’ Bhruthainn air feadh 

lìonra Chluaidh is Innse Gall.

Fòcas Ro-innleachdail

A’ toirt piseach air gach turas

Ann an Ùine Cùmhnaint 2 (CP2) thathar a’ gluasad bho bhith a’ cur rudan air dòigh gu lìbhrigeadh tràth. Ged a bheir e ùine 

gus làn bhuannachdan an atharrachaidh a thoirt gu buil, tha obair na bliadhna seo a’ cur fòcas air atharrachadh a 

leabachadh, seasmhachd obrachaidh a neartachadh, agus earbsa a thogail le coimhearsnachdan agus luchd-ùidh.

Am measg nam prìomh fhactaran a tha a’ toirt buaidh air an fhòcas ro-innleachdail againn, tha na leanas:

‒ a’ toirt a-steach soithichean ùra agus bunstructair co-cheangailte riutha

‒ a’ cur ri comas eadar-obrachaidh a’ chabhlaich agus ri planadh so-mhaoinean

‒ feum air riaghladh nas soilleire agus faicsinneachd coileanaidh

‒ cho cudromach ’s a tha dealbhadh in-ghabhalach agus planadh sheirbheisean air an stiùireadh leis a’ choimhearsnachd

‒ a’ cur iomairtean àrainneachdail agus didseatach an sàs gu tràth

Tha sinn dealasach a bhith a’ cumail taic ris a’ phrìomhachas Mhinistreil airson Ath-leasachadh nan Seirbheisean Poblach le 

bhith a’ neartachadh co-obrachadh agus follaiseachd gus an urrainn dhuinn seirbheisean nas èifeachdaiche agus aig inbhe 

nas àirde a lìbhrigeadh a choileanas feumalachdan ar custamairean nas fhèarr. 

Prìomhachasan ro-innleachdail airson na bliadhna

’S ann a tha na prìomhachasan againn nan dòigh-obrach pragmatach agus reusanta airson atharrachadh:

‒ Tòisich a bhith a’ cur an gnìomh ro-innleachd eadar-obrachaidh a’ chabhlaich agus ullaich airson siostaman co-roinnte 

riaghlaidh so-mhaoinean

‒ Thoir piseach air aithris coileanaidh, com-pàirteachadh luchd-ùidh agus riaghaladh dàta

‒ Dèan deuchainnean air innealan didseatach; lìbhrig an Ro-innleachd Ruigsinneachd, agus coimhead air teicneòlasan in-

ghabhalach.

‒ Neartaich ròlaichean ionadail, a’ co-dhealbhadh seirbheisean agus a’ cur ri cothroman airson cosnadh ionadail.

‒ Tòisich air lìbhrigeadh a’ Phlana Beag-carboin againn agus cùm taic ri toirt a-staigh soithichean dealanach

Tha amasan soilleir agus slatan-tomhais coileanaidh ann a tha a’ cumail taic ris na prìomhachasan seo, a tha a’ dèanamh 

cinnteach gu bheil adhartas ri fhaicinn, gu bheilear cunntachail agus gu bheilear freagairteach a thaobh fios-air-ais. 

Tha am plana seo a rèir ar dealais a bhith a’ dèanamh adhartas brìoghmhor cunbhalach. Chan ann mu bhith a’ dèanamh 

cruth-atharrachadh gu luath a tha seo, ach mu bhith a’ togail air misneachd, a’ lìbhrigeadh luach, agus a’ toirt piseach air 

gach turas — ceum air cheum.

Amasan agus targaidean airson 2026/27

5A’ toirt piseach air gach turas

Tha Plana Corporra Caledonian Mac a’ Bhruthainn 2025–2031 stèidhichte air na ceithir prìomhachasan ann am Plana Ceangailteachd nan Eilean, 

an tha aig cridhe poileasaidh aiseagan ann an Alba. Tha na prìomhachasan a tha a rèir rùn Riaghaltas na h-Alba a bhith a’ toirt seachad 

seirbheisean a tha earbsach, ruigsinneach, amalaichte agus cunntachail a thaobh na h-àrainneachd. Tha amasan agus targaidean corporra CalMac 

a’ co-thaobhadh gu dìreach ris na prìomhachasan sin, a’ dèanamh cinnteach gu bheil a h-uile gnìomh a thèid a dhèanamh a’ cur ri toraidhean nas 

fheàrr airson coimhearsnachdan eileanach, leth-eileanach agus cladaich.

Gus dèanamh cinnteach gu bheil cunbhalachd agus soilleireachd ann an lìbhrigeadh, tha am plana bliadhnail a’ mìneachadh mar a thèid gnìomhan 

airson gach bliadhna a dhèanamh às na h-amasan is targaidean corporra. Tha an dòigh-obrach structaraichte seo a’ cruthachadh ceangail 

follaiseach eadar ro-innleachd fhad-ùine agus lìbhrigeadh obrachaidh, a’ toirt cothrom dhuinn sùil a chumail air adhartas, goireasan a riarachadh gu 

h-èifeachdach, agus a bhith cunntachail fhathast do Mhinistearan na h-Alba agus do na coimhearsnachdan air a bheil sinn a’ frithealadh.

Prìomhachas 2: Ruigsinneach

‒ Amas 2.1: A bhith air ar stiùireadh leis a’ phoball

› Targaid 2.1.1: Thoir seachad siubhail nas rèidhe, is nas fhasa gun 

bhriseadh sam bith.

› Targaid 2.1.2: Thoir seachad cothrom nas fhasa agus nas co-

ionainne air seirbheisean aiseig.

› Targaid 2.1.3: Dèan cinnteach gum bi e comasach do luchd-

ceannach àite a ghleidheadh agus a bhith a’ siubhal nuair a 

dh’fheumas iad, le prìsean reusanta agus le comas-lìbhrigidh gu 

leòr.
Prìomhachas 3: Amalaichte

‒ Amas 3.1: A’ choimhearsnachd a bhith aig a’ chridhe

› Targaid 3.1.1: A’ lìbhrigeadh seirbheis aiseig a tha nas fhaisg air 

feumalachdan coimhearsnachd.

› Targaid 3.1.2: Tog feachd-obrach ionadail a tha comasach is 

làidir.

› Targaid 3.1.3: Cuidich coimhearsnachdan agus soirbheachadh 

tro bhith a’ cumail taic ri gnìomhachasan ionadail agus a’ 

cruthachadh luach maireannach dhan choimhearsnachd.

Prìomhachas 1: Cunbhalach agus seasmhach

‒ Amas 1.1: A bhith cunbhalach agus seasmhach

› Targaid 1.1.1: Thoir seachad seirbheis aiseig a bhios daonnan 

sàbhailte agus earbsach.

‒ Amas 1.2: Bi fosgailte is follaiseach

› Targaid 1.2.1:  Cruthaich barrachd earbsa, cuidich luchd-ùidh gus 

a bhith nas fhiosraichte, agus brosnaich dàimhean nas treasa.

Prìomhachas 4: Buaidh àrainneachdail agus beag-carboin

‒ Amas 4.1: A bhith cunntachail a thaobh na h-àrainneachd

› Targaid 4.1.1:  Cruthaich àrainneachd nas glaine agus nas 

fhallaine.

Prìomhachas 1 – Cunbhalach agus seasmhach

2A’ toirt piseach air gach turas

Gus an t-amas seo a lìbhrigeadh, nì sinn na leanas:

‒ Obraich còmhla ri CMAL tro cho-riaghladh gus: 

› Ullachadh airson a bhith a’ solarachadh siostam riaghlaidh so-maoinean 
co-roinnte aig CMAL/CFL gus piseach a thoirt air planadh, obair-càiridh 
is cumail suas agus smachd a chumail air chosgaisean

› Cuir an MV Loch an Dàil, an MV Gleann Ruasaidh agus an MV Loch 
Mòr ann an seirbheis, agus cuir ri a bhith a’ dealbhadh shoithichean a 
thèid a chur an àite MV an t-Eilean Muileach agus MV Rìgh nan Eilean.

› Crìochnaich ro-innleachd eadar-obrachaidh a’ chabhlaich agus Plana 
Ro-innleachdail Riaghlaidh So-mhaoin le CMAL gus piseach a thoirt air 
sùbailteachd a’ chabhlaich, ath-leumachd, dealbhadh cearcall-beatha, 
smachd air cosgaisean agus a’ faighinn soithichean ùra ann an deagh 
àm.

‒ Rannsaich agus faigh roghainnean gus soithichean fhaighinn air mhàl far a 
bheil sin comasach gus còmhdach a bharrachd a thoirt seachad rè prògram 
ath-leasachaidh a’ gheamhraidh.

‒ Dèan cinnteach gu bheil làn chriutha aig na soithichean beaga uile gus 
dèanamh cinnteach gu bheil soitheach a bharrachd ri fhaighinn gus taic a 
thoirt do ghnìomhachdan cumail suas planaichte, nuair a thathar ag 
ùrachadh shoithichean no nuair a bhios soithichean a’ briseadh sìos ann an 
cabhlach nan aiseagan beaga.

‒ Faigh pàirtean deatamach a bharrachd a chaidh a chomharrachadh gus 
dèanamh cinnteach gu bheil pàirtean riatanach rim faighinn airson obair 
cumail suas ann an deagh àm agus gun cuir seo ri ath-leumachd seirbheis 
nas fheàrr.

‒ Lean air adhart a’ toirt a-steach ùine cumail suas dìonte ann an clàran-ama 
ùra, a’ gabhail a-steach soithichean ionaid, gus earbsachd a chumail suas 
agus gus dèanamh cinnteach gu bheil an t-seirbheis leantainneach.

Bidh fios againn gun do coilean sinn an t-amas againn nuair:

– A tha nas lugha de sheirbheisean air an cur dheth no dàilichte 
mar thoradh air trioblaidean teicnigeach.

– A bhios soithichean ùra a’ lìbhrigeadh seirbheis nas cofhurtaile, 
nas earbsaiche agus nas èifeachdaiche, le ruigsinneachd agus 
comas-lìbhrigidh nas fheàrr.

– A tha lùghdachadh ann an buaireadh air adhbharachadh le 
trioblaidean le soithichean, mar thoradh air cabhlach nas 
seasmhaiche agus nas sùbailte.

Tomhasaidh sinn seo tro na Prìomh Chomharran Coileanaidh a 
leanas:

– Ìre faotainneachd nan soithichean (%) 

– Seòlaidhean air an cur dheth mar thoradh air duilgheadasan 
teicnigeach (port agus soitheach) (%) 

– Earbsachd an da-rìribh (%) 

– Pongalachd an da-rìribh (%) 

– Co-mheas tubaist luchd-siubhail 

– Co-mheas tubaistean a theab a bhith ann 

– Tricead thachartasan far an deach ùine a chall 

– Co-mheas tubaistean carbaid 

– Tachartasan a dh’fheumar aithris dhan MAIB

Amas 1.1 A bhith cunbhalach agus seasmhach

Targaid(ean) 1.1. 1. Thoir seachad seirbheis aiseig a bhios daonnan sàbhailte agus earbsach

Prìomhachas 1 – Cunbhalach agus seasmhach

2A’ toirt piseach air gach turas

Gus an t-amas seo a lìbhrigeadh, nì sinn na leanas:

‒ Leanaidh sinn oirnn a’ foillseachadh agus a’ neartachadh follaiseachd 
tro gheàrr-chunntasan Saorsa Fiosrachaidh, geàrr-chunntasan a’ 
Bhùird, planaichean corporra is lìbhrigidh, agus prìomh slatan-
tomhais coileanaidh — a’ gabhail a-steach aithris ar adhartas — gus 
dèanamh cinnteach gu bheil fosgarrachd, cunntachalachd agus 
misneachd aig luchd-ùidh

‒ Leanaidh sinn oirnn a’ cur an gnìomh ro-innleachd conaltraidh luchd-
ùidh a’ gabhail a-steach taic dhan fhòram ùr de dh’ùghdarrasan 
ionadail aig àrd-ìre, taic leantainneach bho Bhòrd Coimhearsnachd 
nan Aiseagan, agus Cumhachan Iomraidh stanndardach airson 
comataidhean aiseig

‒ Cuir pròiseasan leasaichte airson dàta, fiosrachadh agus clàran an 
gnìomh gus dèanamh cinnteach gu bheil làimhseachadh dàta is 
fiosrachaidh cunbhalach agus tèarainte ann, a’ neartachadh 
riaghladh agus a’ cur an comas aithris nas pungaile agus nas 
fhollaisiche. 

‒ Ullaich airson a bhith a’ solarachadh siostam ionmhais ùr gus an 
gabh amalachadh le Siostam Riaghlaidh So-mhaoinean ùr-nodha 
agus cuideachd a’ dèanamh cinnteach gu bheil fiosrachadh air aithris 
gu cunbhalach is gu h-èifeachdach .

‒ Gabh ri frèam-obrach Riaghladh Phrògraman Soirbheachail 
(Managing Succesful Programmes - MSP), Modail Sàr-mhathais 
Fonndas na h-Eòrpa airson Stiùireadh Càileachd (EFQM) agus 
neartaich leabachadh ISO 14001 agus dòighean-obrach leasachaidh 
leantainneach le dòigh-smaoineachadh ‘ceart a’ chiad turais’.

Bidh fios againn gun do coilean sinn an t-amas againn nuair:

– A gheibh custamairean fiosrachadh soilleir, ùr gu furasta mu mar a 
tha sinn a’ coileanadh agus mu dè a tha sinn ag obair gus a 
leasachadh.

– Tha daoine a’ faireachdainn nas fhiosraichte mu na prìomhachasan 
againn agus iad nas misneachaile gu bheil na co-dhùnaidhean 
againn stèidhichte air fìor fheumalachdan agus fios-air-ais.

– Tha luchd-ùidh ag innse dhuinn gum faic iad mar a tha sinn a’ 
coileanadh ar gealltanasan – agus far a bheil sinn onarach mu 
dhùbhlain.

Tomhasaidh sinn seo tro na Prìomh Chomharran Coileanaidh a leanas:

– Staitistearachd coileanaidh air am foillseachadh air an làraich-lìn air an 
uair (%) *

– Fiosrachadh Saorsa Fiosrachaidh air fhoillseachadh air an uair (%) 

– Planaichean Lìbhrigidh air fhoillseachadh air an uair (%) *

– Clachan-mìle lìbhrigidh air an lìbhrigeadh air an uair (%)  *

– Geàrr-chunntasan a’ Bhùird-stiùiridh air fhoillseachadh air an uair (%) *

– Clàran-ama air am foillseachadh a rèir nan ceann-ama aontaichte (%) *

* Air an tomhas gach bliadhna

Amas 1.2 A bhith fosgailte agus follaiseach

Targaid(ean)
1.2.1 Cruthaich barrachd earbsa, cuidich luchd-ùidh gus a bhith nas fhiosraichte, agus brosnaich dàimhean 

nas treasa

Prìomhachas 2 – Ruigsinneach

A’ toirt piseach air gach turas

Gus an t-amas seo a lìbhrigeadh, nì sinn na leanas:

‒ Leudaich ùr-ghnàthachadh didseatach gus siubhal a dhèanamh nas 
sìmplidhe agus nas ceangailte — bho thiogaidean lasachaidh agus 
faraidhean fìor-ùine gu planadh turais amalaichte, deuchainnean Rail & 
Sail, agus cothrom air fiosrachadh clàraidh agus seirbheis tro API.

‒ Lean air adhart le ùrachadh nan siostaman fòn gus cuir ri comas-lìbhrigidh 
seirbheisean chustamair, èifeachdas làimhseachadh ghairmean, agus gus 
piseach a thoirt air riarachas chustamairean san fharsaingeachd.

‒ Tòisich air obair sgòpaidh airson modail ‘Puirt Sàr-mhath’ gus cothroman a 
chomharrachadh gus ùr-ghnàthachadh a chleachdadh a leasaicheas na 
dh’fhiosraicheas an custamair agus a lìbhrigeas obrachaidhean puirt nas 
èifeachdaiche agus nas leasaichte, a’ cumail taic ri tursan nas rèidhe agus 
nas earbsaiche.

‒ Brosnaich siubhal in-ghabhalach le bhith a’ lìbhrigeadh ar Ro-innleachd 
Ruigsinneachd, a’ leabachadh bhùird comhairleachaidh, agus ag obair le 
MACS agus Bòrd Coimhearsnachd nan Aiseagan gus buaidh a thoirt air 
deuchainnean chustamairean, amannan gluasaid eadar diofar mhodhan, 
agus leasachaidhean dealbhaidh a nì gach ìre den turas nas fhasa do na 
h-uile.

‒ Dèan measadh air a’ phìleat gus piseach a thoirt air stiùireadh agus 
ruigsinneachd do luchd-siubhail le ciorram fradhairc ann am prìomh 
tèirminealan aiseig.

‒ Cuir dòighean-obrach an gnìomh gus iarrtas nach eil air a choileanadh a 
thomhas gus beàrnan a chomharrachadh eadar solar seirbheis agus 
feumalachdan chustamairean, a’ bhios a’ fiosrachadh  dhealbhadh 
sheirbheisean san àm ri teachd.

Bidh fios againn gun do coilean sinn an t-amas againn nuair:

– A tha tursan a’ faireachdainn nas ceangailte leis gu bheil seirbheisean nas co-
thaobhaichte leis an fheadhainn aig companaidhean còmhdhail eile.

– A tha custamairean air a bheil ciorraman ag innse dhuinn gu bheil an t-seirbheis a’ 
faireachdainn nas ruigsinniche, nas in-ghabhalaiche agus nas freagarraiche do na 
feumalachdan aca.

– Gheibh custamairean buannachd bho phrìsean nas cothromaiche, agus tha fianais 
shoilleir a’ sealltainn gu bheil ath-leasachaidhean leithid siubhal an-asgaidh do 
dhaoine fo aois 22.

– Is urrainn barrachd chustamairean àite fhaighinn air seòlaidhean aig an àm a 
dh’fheumas iad agus tha rùm air deic nan carbadan air a riaghladh nas 
èifeachdaiche, le nas lugha de sheòlaidhean nach gabh a ghleidheadh mar thoradh 
air comas-lìbhrigidh nach eil air a chleachdadh gu h-èifeachdach.

Tomhasaidh sinn seo tro na Prìomh Chomharran Coileanaidh a leanas:

Amas 2.1 A bhith air ar stiùireadh leis a’ phoball

Targaid(ean)

2.1.1 Thoir seachad siubhail nas rèidhe, is nas fhasa gun bhriseadh sam bith

2.1. 2 Thoir seachad cothrom nas fhasa agus nas co-ionainne air seirbheisean aiseig.

2.1. 3 Dèan cinnteach gum bi e comasach do chustamairean àite a ghleidheadh agus a bhith a’ siubhal nuair 

a dh’fheumas iad, le prìsean reusanta agus le comas-lìbhrigidh gu leòr. 

– Molaidhean/gearanan a 
thaobh ruigsinneachd 

– A’ lìbhrigeadh gnìomhan 
san sgrùdadh 
ruigsinneachd air an uair 
(%) 

– Ìre cleachdaidh 
cuibheasach deic nan 
carbadan (%)

– Ìre cleachdaidh 
clàraidhean-bloca (%) 

– Ìre riarachaidh Iomlan nan 
Custamairean (%) 

– Sgòr earbsachd 
chustamairean (%) 

– Custamairean a’ cleachdadh 
siostaman didseatach (%) 

– Sgòr furastachd siubhail (%) 

– Fuasgladh aig a’ chiad ìre

– Gearanan gach 000 neach-
siubhail 

Prìomhachas 3 –Amalaichte

9A’ toirt piseach air gach turas

Gus an t-amas seo a lìbhrigeadh, nì sinn na leanas:

‒ Leanaidh sinn oirnn ag obair le coimhearsnachdan gus 
clàran-ama a dhealbhadh airson shoithichean ùra a bhios a' 
frithealadh nas fheàrr air feumalachdan coimhearsnachd.

‒ Neartaich com-pàirteachadh ionadail le bhith a’ toirt 
trèanadh adhartach do mhanaidsearan sgìreil agus gan 
leabachadh ann am planadh seirbheis, a’ dèanamh 
cinnteach gu bheil lèirsinn roinneil a’ cumadh cho-
dhùnaidhean agus gu bheil fios-air-ais leantainneach a’ 
stiùireadh obair leasachaidh.

‒ Fàs tàlant ionadail agus tog feachd-obrach a tha in-
ghabhalach le bhith a’ leudachadh phreantasachdan agus 
dreuchdan aig ìre thràth, a’ brosnachadh iomadachd agus 
co-ionannachd chothroman, agus a’ cruthachadh ro-
innleachd fastaidh a bhios a’ tàladh agus a’ cumail dhaoine 
sgileil anns na coimhearsnachdan air a bheil sinn a’ 
frithealadh.

‒ Sgaoil a-mach Maoin Coimhearsnachd gus taic a chumail ri 
iomairtean ionadail a bheir seachad luach sòisealta is 
eaconamach anns na sgìrean air a bheil sinn a’ frithealadh.

‒ Neartaich taic do sholaraichean ionadail gus na h-
eaconamaidhean roinneil a bhrosnachadh agus gus 
solarachadh seasmhach, stèidhichte sa choimhearsnachd a 
bhrosnachadh.

Bidh fios againn gun do coilean sinn an t-amas againn nuair:

– A tha riochdairean coimhearsnachd agus luchd-ùidh a’ faireachdainn gu 
bheil iad air an cluinntinn agus gu bheilear a' toirt feart air am beachdan 
ann an co-dhùnaidhean.

– A tha earbsa na coimhearsnachd a’ fàs, agus a tha custamairean ag innse 
dhuinn gu bheil an t-seirbheis a’ freagairt nas fheàrr air na feumalachdan 
aca tro fhios-air-ais agus suirbhidhean cunbhalach.

– A tha iarrtasan obrach bho choimhearsnachdan eileanach is cladaich a’ dol 
am meud, gu h-àraidh ann an dreuchdan a tha doirbh a lìonadh no airson 
dreachdan anns an robh iad fo-riochdaichte gu h-eachdraidheil.

– A tha com-pàirteachasan nas treasa ann le buidhnean turasachd is 
coimhearsnachd, agus chithear sin tro iomairtean co-roinnte, tachartasan 
co-roinnte no stuthan co-bhranndaichte.

Tomhasaidh sinn seo tro na Prìomh Chomharran Coileanaidh a leanas:

Amas 3.1 A’ choimhearsnachd a bhith aig a’ chridhe

Targaid

3.1.1. A’ lìbhrigeadh seirbheis aiseig a tha nas fhaisg air feumalachdan coimhearsnachd.

3.1.2 Tog feachd-obrach ionadail a tha comasach is làidir.

3.1.3 Cuidich coimhearsnachdan agus soirbheachadh tro bhith a' cumail taic ri gnìomhachasan ionadail 

agus a' cruthachadh luach maireannach dhan choimhearsnachd.

– Ìre riarachaidh Iomlan nan Eileanach (%) 

– Sgòr earbsachd nan Eileanach (%) 

– Uairean conaltraidh coimhearsnachd (uairean a thìde) 

– Luchd-obrach bho bhuidhnean eadar-mheasgte (%) * 

– Luchd-obrach a' fuireach gu h-ionadail ann an 
coimhearsnachdan (%) *

– Bathar ionadail air a reic air bòrd (%) 

Prìomhachas  3 – Buaidh Àrainneachdail agus beag-carboin

10A’ toirt piseach air gach turas

Gus an t-amas seo a lìbhrigeadh, nì sinn na leanas:

‒ Leanaidh sinn oirnn a’ cumail sùil air caitheamh connaidh air 
feadh a’ chabhlaich gus taic a chumail ri lùghdachadh 
eimiseanan, connadh a chleachdadh san dòigh as 
èifeachdaiche, agus gus ceumannan seasmhachd san àm ri 
teachd fhiosrachadh.

‒ Cuiridh sinn am Plana Beag-carboin againn air dòigh an 
gnìomh gus buaidh ar n-obrachaidhean air an àrainneachd a 
lùghdachadh agus gus taic a chumail ri targaidean 
cothromachadh-carboin nàiseanta tro chleachdaidhean nas 
seasmhaiche.

‒ Leanaidh sinn oirnn le taic ris a' phrògram ùr gus soithichean 
beaga dealain a thoirt a-steach a lùghdaicheas eimiseanan 
agus fuaim gu mòr.

‒ Cuir taic ri oidhirpean CMAL gus sgrùdadh a dhèanamh air a 
bhith a' cleachdadh seòrsaichean connaidh eile gus taic a 
thoirt dhan ghluasad gu obrachaidhean aiseig le eimiseanan 
nas lugha airson nan soithichean eile aig CalMac.

Bidh fios againn gun do coilean sinn an t-amas againn nuair:

– A tha fios-air-ais bho choimhearsnachdan a’ sealltainn gu bheil 
ìre riarachaidh nas àirde ann a thaobh oidhirpean 
àrainneachdail, agus gu bheil atharrachaidhean a rèir 
prìomhachasan agus draghan ionadail.

– A tha nas lugha de thruailleadh a' toirt buaidh air 
coimhearsnachdan ionadail agus sinn a' toirt a-staigh 
soithichean ùra.

– A thathar ag ath-chuairteachadh no ag ath-chleachdadh 
barrachd sgudail aig tèirminealan aiseig le nas lugha de 
sgudal agus nas lugha de nithean aon chleachdadh a-mhàin 
ann an àiteachan poblach.

Tomhasaidh sinn seo tro na Prìomh Chomharran 
Coileanaidh a leanas:

Amas 4.1 A bhith cunntachail a thaobh na h-àrainneachd

Targaid 4.1.1 Cruthaich àrainneachd nas glaine agus nas fhallaine 

– Lùghdachaidhean ann an eimiseanan Sgòp 2 is 3

– Sgudal air ath-chuairteachadh (%)

– Sgudal air a chur gu lìonadh talmhainn (%)

Ùr-ghnàthachadh agus leasachaidhean

11A’ toirt piseach air gach turas

Tha ùr-ghnàthachadh aig cridhe na dòigh sa bheil sinn a' toirt piseach 
air seirbheisean agus a' lìbhrigeadh luach dhan phoball. Tha seo a’ 
ciallachadh a bhith a' cruthachadh àite airson beachdan ùra, a bhith a' 
dèanamh deuchainn air fuasglaidhean, agus a bhith ag ionnsachadh 
còmhla – agus cuideachd a' cumail oirnn leis na rudan bunaiteach a 
tha cudromach do chustamairean: earbsachd, ruigsinneachd agus 
conaltradh soilleir.

A bharrachd air na leasachaidhean a tha sinn a’ lìbhrigeadh tron Phlana Bhliadhnail seo agus tro na 

diofar phlanaichean lìbhrigidh againn, Cumaidh sinn oirnn a’ toirt taic do Bhòrd Coimhearsnachd nan 

Aiseagan agus e a’ cur air adhart a phlana-obrach airson 2026. Le bhith ag obair còmhla ri Còmhdhail 

Alba agus CMAL (far a bheil sin iomchaidh), cuiridh sinn na ceistean air adhart a tha coimhearsnachdan 

air a chomharrachadh mar phrìomhachasan agus cumaidh sinn oirnn a bhith gan toirt a-steach gu dìreach 

ann a bhith a’ cruthachadh chothroman ùr-ghnàthachaidh san àm ri teachd.

A rèir gealltanasan Ath-leasachadh Seirbheis Phoblach na h-Alba, cuiridh sinn fòcas cuideachd air 

pròiseasan a dhèanamh nas sìmplidhe, co-obrachadh a neartachadh thar nan trì buidhnean agus a bhith 

a' cleachdadh dàta ann an dòigh nas èifeachdaiche gus taic a chumail ri cho-dhùnaidhean stèidhichte air 

fianais. Tha seo a’ gabhail a-steach a bhith a' lùghdachadh dùblachadh agus a bhith a' dèanamh 

cinnteach gu bheil ùr-ghnathachadh a’ cur gu dìreach ri seirbheisean poblach nas èifeachdaiche agus nas 

freagairtiche.

Gus dèanamh cinnteach gu bheil ùr-ghnàthachadh a' toirt seachad fìor luach, cuiridh sinn dòigh-obrach 

measaidh shoilleir an gnìomh thar gach iomairt. Thèid gach pròiseact a mheasadh a rèir nam prìomh PCC 

agus nan tomhasan soirbheachais a tha air am mìneachadh sa phlana seo, a’ cruthachadh ceangal 

follaiseach shoilleir eadar gnìomhachd ùr-ghnàthachaidh agus coileanadh obrachaidh is cùmhnantail. 

Cuiridh seo aithris fhollaiseach, ionnsachadh leantainneach agus co-dhùnaidhean fiosraichte an comas

Le bhith a’ cur ùr-ghnàthachadh an sàs sa cleachdadh làitheil againn, tha sinn ag amas air cultar a thogail 

far am faodar beachdan a dhearbhadh, com-pàirteachasan a neartachadh agus leasachaidhean a 

lìbhrigeadh ann an dòighean a tha follaiseach, in-ghabhalach agus a rèir prìomhachasan nàiseanta.

Chan e eacarsaich aon-uair a-mhàin a th’ ann an ùr-ghnàthachadh. ’S e pròiseas leantainneach a th’ ann 

de bhith ag èisteachd, ag atharrachadh agus a’ leasachadh  – còmhla.

Co-dhùnadh

13A’ toirt piseach air gach turas

'S e am plana bliadhnail seo an ath cheum anns an turas cruth-
atharrachaidh fad-ùine againn. Ged a tha na bunaitean a chaidh a chur 
sìos ann an Ùine Cùmhnaint 1 air ar cur ann an deagh shuidheachadh 
gus adhartas a dhèanamh, tha sinn a’ tuigsinn gu bheil atharrachadh 
brìoghmhor a’ toirt ùine. Tha na gnìomhan a tha air am mìneachadh an 
seo ag amas air dòighean-obrach ùra a chur an sàs, seasmhachd a 
neartachadh, agus earbsa a thogail anns na coimhearsnachdan air a 
bheil sinn a’ frithealadh.
Tha raointean fòcais againn airson na bliadhna seo — piseach a thoirt air earbsachd, 

ruigsinneachd a neartachadh, conaltradh a dhoimhneachadh, agus uallach 

àrainneachdail adhartachadh — air an dealbhadh gus leasachaidhean seasmhach, 

tomhaiste a lìbhrigeadh agus sinn cuideachd ag ullachadh airson nam buannachdan nas 

cudromaiche a thig am bàrr sna bliadhnaichean ri teachd.

A’ coimhead air adhart ri Ùine Cùmhnaint 3 (CP3), cumaidh sinn oirnn a’ togail air na 

bunaitean a chaidh a stèidheachadh ann an Ùine Cùmhnaint 1 agus 2 le bhith a' toirt air 

adhart ùrachadh a’ chabhlaich, a’ neartachadh shiostaman didseatach agus a’ cur 

barrachd dhòighean-obrach an sàs leis a’ choimhearsnachd aig a' chridhe. Bidh Ùine 

Cùmhnaint 3 ag amas air leasachaidhean nas fhaicsinniche a lìbhrigeadh do 

chustamairean agus do choimhearsnachdan fhad ’s a bhios soithichean ùra a’ dol ann an 

seirbheis agus prògraman cruth-atharrachaidh mòra a’ tighinn gu ìre.

Chan e aon tachartas a th' ann an cruth-atharrachadh ach sreath de cheumannan a 

dh'aona-gnothach. Le bhith a’ toirt a-steach soithichean ùra, a’ tasgadh ann an ùr-

ghnàthachadh didseatach, agus ag obair gu dlùth le com-pàirtichean agus luchd-ùidh, 

tha sinn a’ cur soirbheachas an comas ’S e a th' anns a’ phlana seo ach gealltanas gus 

adhartas a dhèanamh a tha practaigeach, follaiseach, agus a tha ag amas air a’ 

choimhearsnachd – dealas gus gach turas a leasachadh, ceum air cheum.

